
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī gōdāstōtram Á Á
hayagrīvakṛpāpātram ātrēyakulabhūṣaṇam Á
sēvākhyasvāminaṃ sēvē budhannvaparadēśikam Á Á

gōdāyā vratamastu viśvaviditaṃ
lakṣmīvrataṃ vā bhavēt

kanyāyā vratamastu viprasadanē
nārāyaṇīyavratam Á

gōpībhāvamupētya tābhiruditaṃ
kātyāyanīyavrataṃ

gōdā sādhu cakāra vaiṣṇavapathā
śuddhāntasiddhāntataḥ Á Á 1 Á Á

cāpārādhanamācaranti munayaḥ
karmaṇyatāyai sma tu

prātaḥ pūjanamēva tairvidhibalā -
dbhītyā’tha bhaktyāpi vā Á

gōdāsūktirasānubhūtimahita -
śrīkēśavārādhanaṃ

bhōgyaṃ naḥ paramaṃ vidhērvilasitaṃ
kō’smābhirāstē samaḥ Á Á 2 Á Á

śrīkāryaṃ dviguṇīkṛtaṃ caramayā
viṣṇvāśayasthānayā

śrīmatkāryamapi prasādaparamaṃ



śrī gōdāstōtram

viśvapriyaṃ kāritam Á
śrīsūktadviguṇā yayā viracitā

gāthā hi viśvambharāḥ
śrīsūktaṃ na kṛtaṃ śriyēti paramāṃ

gōdāṃ sadōpāsmahē Á Á 3 Á Á

arthārthī śriyamarthayēta bhuvanē
mōkṣārthinaḥ kēśavaṃ

bhaktārthī dhanikaṃ prajāpaśugṛha -
prārthī ca yāgādikam Á

yuddhārthī samarēṣu mallanicayaṃ
jñānārthinaḥ sadguruṃ

sarvārthī sakalāṃ bhajāmi satataṃ
śrīviṣṇucittātmajām Á Á 4 Á Á

vidyā brahmavidō vadanti vibudhā
dvātriṃśadityātmanāṃ

vidyā muktiphalaiva sādhu kalitā
śrēyō’rthināṃ sammatā Á

tannāmaprathitāsu tāsu mahatī
vidyā hi vidyōtatē

triṃśatpadyasamarthitā bahuguṇā
gōdātmavidyā hi naḥ Á Á 5 Á Á

āstāṃ nāma śaṭhāridivyaphaṇiti -
rdivyārthasandarśanī

kṛṣṇaprēmarasālayā bhagavatī
tātasya divyā kṛtiḥ Á

bhaktānāmavigītabhāvamahitāḥ
sārārthagāthāḥ śubhāḥ

gōdāsūktisamā na caiva bhuvanē
dṛṣṭā śrutā vā kṛtiḥ Á Á 6 Á Á

vēdātmā vihagēśvarō vidhibalā -
cchrīviṣṇucittō’bhavat

nādhyēti sma samastavēdamatulaṃ
yō vēda ēva svayam Á

jātō vēdacayō yataśca mahita -
stajjātavēdaḥ paraḥ

tasmācchrīriva jāyatē bahuguṇā
gōdā sma tubhyaṃ namaḥ Á Á 7 Á Á

gāmaśvaṃ puruṣān hiraṇyamiti tān
labdhuṃ hi lakṣmīṃ sthirāṃ

yācantē bhuvi bhōgyajātamatula -
prajñāstrivargē ratāḥ Á

bhūdā vāpi hiraṇyadā bhavatu sā
dāsīpradā vāśvadā

gōdā tvaṃ tu kalāpradā sakaladā
bhrājasva manmānasē Á Á 8 Á Á

niṣkṛṣṭārthanivēdanaṃ vividiṣā -
saṃvardhanaṃ spaṣṭatā

sāralyaṃ śrutisammatārthakathanaṃ
nissaṃśayāvēdanam Á

śikṣāpaddhatiradbhutā madhuratā

prītipraharṣōdgamaḥ
śrēyaḥprārthanamityamī daśaguṇā

gōdōktijīvātavaḥ Á Á 9 Á Á

kiṃ śāstraṃ kimu kāvyaratnamathavā
bhaktipradhānā stutiḥ

kiṃ vā nāṭakamanyadēvaracanaṃ
paurāṇikī kiṃ kathā Á

āścaryāmalaśēmuṣīvilasitaṃ
kiṃ vā rahasyatrayaṃ

gōdāgītamidaṃ paṭhanti bhuvi yē
tē dhanyadhanyā janāḥ Á Á 10 Á Á

pādāmbhōjasamāśrayēṇa tulasī
dhattē svarūpasthitiṃ

gōvindastulasīṃ natēna śirasā
dhattē ca raṅgē sthitaḥ Á

jātā tvaṃ tulasīvanē spṛhayatī
gōvindapādāmbujaṃ

gōdē tvāṃ śirasā ramāsahacarō
dhattē sadā bhāvukaḥ Á Á 11 Á Á

gōdā raṅgapatirbudhāssahṛdayāḥ
kṣāmyantu mē sāhasaṃ

gōdāsūktiragādhabhāvabharitā
divyā budhānandinī Á

ēkaikākṣaragarbhitān rasagaṇān
jānāti kō vā manāk

dēvō raṅgapatirnatēna śirasā
sambhāvyatē sūribhiḥ Á Á 12 Á Á

nīrakṣīrapṛthakkriyāsu nipuṇā
haṃsāstathā vaidikāḥ

yatkṣētrē viharanti nūtanapuraṃ
taddhanvinō viśrutam Á

tatra śrīmati nandanē sumahati
śrīparṇaśāyiprabhōḥ

gōdā vaidikabhaṭṭanāthatanayā
jātā hi tasyai namaḥ Á Á 13 Á Á

kiṃ lakṣmīḥ kimu mēdinī kimuta sā
nīlā jaganmōhinī

kiṃ sītā kimu rukmiṇī bhagavataḥ
prēṣṭhā kimanyā ratiḥ Á

ēvaṃ sādhu sutarkitā bahuguṇai -
radhyātmavidyāthavā

tāmētāṃ kalayāmi bhaṭṭatanayāṃ
gōdāṃ sadānandanīm Á Á 14 Á Á

bhūmirmūrdhani rājatē bhagavata -
ścānyā hi vakṣassthalē

kaṇṭhāliṅgananirvṛtā ca mahilā
nīlā ca bhōgōjjvalā Á

śrīpādadvayapadmarāgarasikā
saṃvāhanē sambhṛtā

yā gōdā samupāsmahē rasaghanāṃ
tāṃ tāraṇīṃ mādṛśām Á Á 15 Á Á

tātādapyadhikā guṇaiśca kalayā
bhaktyā tathā divyayā

prēmarddhirvarayāmbabhūva puruṣaṃ
śrīraṅgadhāmēśvaram Á

udvāhaṃ pravadanti śōbhanatamaṃ
cāprākṛtaṃ bāndhavā

arcāyā vibhavasya jātu ghaṭatāṃ
kiṃ brūhi gōdē svayam Á Á 16 Á Á

rītirlōkavilakṣaṇā kathamahō
jātā tvadīyā paraṃ

bhāvaṃ prākṛtamēva pōṣayati nō
bhūtyā iti jñāyatē Á

viślēṣaṃ sahasē na caiva viditaṃ
gāthāsu divyāsu tē

taccāprākṛtabhāvapōṣaṇakaraṃ
gōdē samādhēhi mē Á Á 17 Á Á

bhaktiḥ prēmamayī paraiva kalitā
kiṃ rūpiṇī sā bhavēt

jijñāsā mahatī niruttaratayā
kālādbahōḥ saṃsthitā Á

bhaktēṣu śramamāracayya kaṭhinaṃ
cāntē sukhaṃ kēvalaṃ

puṣṇātīti vayaṃ tvadīyakṛtitō
nēhāmahē tāṃ parām Á Á 18 Á Á

jīvāḥ karmakalāparuddhamatayaḥ
kliṣṭā vibhinnādhvagāḥ

saṃsṛtyadhvasu sañcaranti satataṃ
mugdhāstathājñānataḥ Á

tadbōdhāya samīritāni bahudhā
śāstrāṇi vidvattamaiḥ

gōdādhyāpayati prabhuṃ nijapatiṃ
cōdbōdhayantī param Á Á 19 Á Á

jñānaṃ saṅkucitaṃ pumarthanicayē
nāsti pravṛttistataḥ

vṛttirvaidikadūragā bhavati cē -
tkālō’nukūlō nahi Á

ētāṃ jīvagatiṃ vicintya parihā -
raṃ kalpayantī svayaṃ

nāthaṃ prērayasīha rakṣaṇakṛtē
gōdē hi nassāmpratam Á Á 20 Á Á

labdhvā tvāṃ tanayāṃ mumōda janakaḥ
śrīviṣṇucittō mahān

labdhvā tvāṃ dayitāṃ mumōda paramaḥ
śrīraṅgapṛthvīpatiḥ Á

labdhvā tvāṃ spṛhaṇīyabhaktibharitāṃ
bhaktā avindanmudaṃ

www.prapatti.com 7 Sunder Kidāmbi



śrī gōdāstōtram

labdhvā tvāṃ vayamadbhutāṃ hitakarīṃ
gōdē pramōdāmahē Á Á 21 Á Á

lōkō hiṃsati karmajātamakhilaṃ
kālastathā dāruṇō

daivaṃ hiṃsati daivataṃ ca nitarāṃ
vidyāpi hīnā bhṛśam Á

duṣṭānāmupahiṃsanaṃ tu ghaṭatāṃ
bhaktōpahiṃsā kutaḥ

taṃ hiṃsārasikaṃ jagāda paramaṃ
gōdāpi tasyai namaḥ Á Á 22 Á Á

gōdāyā mahimā na caiva viditā
pitrā pitṛvyaistathā

raṅgāsthānamupēyuṣā bhagavatā
śrīraṅganāthēna ca Á

bhaktairbhāvukatallajairna hi paraṃ
śrīvēṅkaṭēśaḥ kaviḥ

jānātīti vayaṃ suniścitadhiya -
staṃ tāṃ ca sēvāmahē Á Á 23 Á Á

svapnaṃ matsariṇaṃ jagāda janaka -
syārtā sutā jānakī

svābhīṣṭaṃ prathayāmbabhūva subhagaṃ
śrīviṣṇucittātmajā Á

svapnaṃ satyamitīrayanti vibudhā -
statsatyamityadbhutaṃ

svōdvāhaprabhavaṃ kramaṃ ca muditā
gōdābhaṇattāṃ numaḥ Á Á 24 Á Á

gōvindaṃ varayāmbabhūva sudṛḍhaṃ
śrīvēṅkaṭādrīśvaraṃ

tannāma praṇayāllilēkha satataṃ
kuḍyēṣu hṛdyaṃ svayam Á

svīyāṃ tāṃ virahavyathāṃ jaladharān
samprēṣayantī giriṃ

yā gōdā nijagāda tatsmaraṇatō
dāsā hi dhanyā vayam Á Á 25 Á Á

āstāṃ sundarabāhuradbhutatanu -
ssaundaryavārānnidhiḥ

sāndrāmbōdanibhassuvarṇalatikā -
śliṣṭō girau vēṅkaṭē Á

yaṃ gōdā vṛṇutē sma nāthamaniśaṃ
bhūyastaraṃ māyayā

raṅgēśaścaturastvarāparigata -
stvāmudvahan rājatē Á Á 26 Á Á

tvaṃ cāprākṛtamujjvalaṃ yaduvaraṃ
prāptuṃ vyavasya sthitā

kasmātprākṛtalōkavadvadasi nō
bhāvaṃ svakīyaṃ param Á

prāhlādī parabhaktirityavagataṃ
tasyāṃ ca dṛṣṭaḥ śramaḥ

www.prapatti.com 9 Sunder Kidāmbi



śrī gōdāstōtram

tasmādapyatibṛṃhitā rasaghanā
bhaktistvayādarśyata Á Á 27 Á Á

vidyāsthānamidaṃ caturdaśatayā
saṅkhyātamanyādṛśaṃ

dhīvaiśadyakṛtē sudhībhiruditaṃ
yadyapyanarthōjjhitam Á

sākṣādbrahmaṇi cittarañjakatamaṃ
sadyaḥ pramōdāvahaṃ

nābhūttaddaśakaiḥ samarthitamahō
tatsaṅkhyayaivādbhutam Á Á 28 Á Á

pratyēkaṃ daśakē phalaśravaṇatō
vijñātamēvātmanāṃ

bhūtiṃ vāñchati pāralaukikasukhaṃ
puṣṇāti bhaktyujjvalam Á

atrāpyētya sukhaṃ paraṃ ca vibhavaṃ
pādāravindasthitiṃ

gōdāśāsanamētadēva mahatāṃ
niḥśrēyasaprāpakam Á Á 29 Á Á

gāthāstriṃśadamandavaibhavayutā
niḥśrēyasaprāpikāḥ

tattvaṃ yaddaśabhiḥ pratītamakhilaṃ
nārāyaṇaḥ śabditaḥ Á

tasmāccēddaśabhirhitaṃ ca kalitaṃ
bhaktiprapattyādikaṃ

antyē saṅkalitaḥ pumartha iti na -
ścārthatrayaṃ rūpitam Á Á 30 Á Á

gōdā śrīvratanāmadhēyamahitaṃ
divyaṃ prabandhaṃ sadā

sēvantē rasikā vimarśaniratā
muhyanti nūnaṃ parē Á

ślāghantē madhumattamāṃ ca saraṇiṃ
viśvasya cāpyāyanīṃ

labdhvā dāyadhanakramēṇa mahitā
dhanyā vayaṃ sarvadā Á Á 31 Á Á

saṅkhyāyā vihatirvicitratamatā -
mabhyēti gāthāsvahō

saṅkhyātuṃ nahi pāryatē guṇagaṇān
gambhīratāṃ cādbhutām Á

saṅkhyā sādhu samīritā sulabhatāṃ
prāpnōti saṅkhyāvatāṃ

siddhāntassarasaḥ sphuṭaḥ prakaṭitaḥ
kiṃ saṅkhyayā riktayā Á Á 32 Á Á

kāmaṃ dēvamupāsatē hi bahavaḥ
kāmō’pyanaṅgō’bhavat

kāmaṃ kēcana vidviṣanti phalata -
stē kāmadāsā dhruvam Á

kāmasyāpi pitā jagatsu viditaḥ
kiṃ laukikō vaidikaḥ

gōdā yaṃ bhajati sma taṃ budhavarāḥ
śrīkāmadēvaṃ viduḥ Á Á 33 Á Á

vaikuṇṭhaṃ paramaṃ mahāgṛhamiti
prōcuśśaṭhārātayaḥ

tasmādbhinnatayā pratītamakhilaṃ
līlārthadabhraṃ gṛham Á

jīvā jīvanikāparāśca kimapi
vyātanvatē muktayē

tān mā hiṃsa vibhañjanādividhayā -
yāttha tvamēva dhruvam Á Á 34 Á Á

āśābhañjanamāśutōṣaṇakaraṃ
kiṃ kalpatāṃ śōṣakaṃ

prāptaṃ cālpataraṃ sukhaṃ bata kathaṃ
bhūtiḥ pravṛddhā tava Á

līlāyāṃ rajasā tathaiva tamasā
yuktā vayaṃ cintyatāṃ

svalpāśāmapi pūrayēti kathitaṃ
gōdāṃ mudōpāsmahē Á Á 35 Á Á

ślōkaissaptabhirājuhāva tanayā
bhīṣmasya puṇyātmanaḥ

tacchrutvā tvarayā jagāma hariṇī -
māhṛtya tāmūḍhavān Á

triṃśatpadyamayīṃ vilikhya subhagāṃ
mālāṃ nivēdya svayaṃ

śrīraṅgēśvaramāhvayasyatitarā -
marcāsamādhiṃ katham Á Á 36 Á Á

anuvarti

ātrēyagōtrasambhūtaḥ śrīnṛsiṃhāryavīkṣitaḥ Á
śrīvāsarāghavō dāsō gōdāmāstauddharipriyām Á Á

prajāpatau śubhē varṣē karkaṭē sōmavāsarē Á
gōdācaraṇarājīvē stutimētāṃ samarpayē Á Á

Á Á iti śrī gōdāstōtraṃ samāptam Á Á

